
Na osnovu člana 8. stav 3. Zakona o vanjskotrgovinskoj politici (“Službeni glasnik 
BiH“, broj 7/98) i tačke IV. stav 1. Odluke o klasifikaciji roba na režime izvoza i 
uvoza (“Službeni glasnik BiH“, br. 22/98, 30/02 i 40/02), Ministarstvo vanjske 
trgovine i ekonomskih odnosa, donosi 

UPUTSTVO 
O IZDAVANJU DOZVOLA ZA IZVOZ I UVOZ UMJETNIČKIH DJELA I 

ANTIKVITETA 

1. Ovim uputstvom regulira se način i postupak podnošenja zahtjeva za dobijanje 
dozvole za izvoz i uvoz umjetničkih djela i antikviteta, utvrđenih u Prilogu 3. koji je 
sastavni dio Odluke o klasifikaciji roba na režime izvoza i uvoza (“Službeni glasnik 
BiH“, br. 22/98, 30/02 i 40/02). 

2. Zahtjev iz tačke 1. podnosi se Ministarstvu vanjske trgovine i ekonomskih odnosa, 
na obrascima koji su sastavni dio ovog uputstva (Obrazac broj 6 i Obrazac broj 7). 

3. Uz zahtjev se prilažu sljedeći dokumenti: 

a) Specifikacija umjetničkih djela i antikviteta sa nazivom i tarifnim oznakama, 
jediničnim količinama, 

b) Kopija profakture za izvoz ili uvoz umjetničkih djela i antikviteta, 

c) Saglasnost nadležnog ministarstva kulture entiteta, 

d) Dokaz o uplaćenoj taksi u iznosu od 5 KM za podnošenja zahtjeva i 15 KM za 
izdavanje rješenja. 

4. Ovo uputstvo stupa na snagu danom objavljivanja u “Službenom glasniku BiH“, a 
objavit će se u službenim glasilima entiteta i Brčko Distrikta Bosne i Hercegovine. 

Ministar dr.Azra Hadžiahmetović, s. r. 



 

Zamjenik ministra Nikola Kragulj, s.r. 

 

Zamjenik ministra dr.Jadranko Prlić, s. r. 

 

  

 

  

  



 

  

  

  

 


